
A: Us helper is de Ivige

G: dy’t himel en ierde makke hat.

A: Ferbyn ús meiinoar,

G: bewarje ús yn ’e holte fan jo hân,

A: betrou ús oaninoar ta,

G: ferklearje ús minsken fan jo hert.

Psalm 28: 1 en 2

1
Oan Jo rop ik, myn Rots, myn Heare,
dat Jo my net de rêch takeare.
Ik sil yn ’t deaderyk fersinke,
as Jo net langer om my tinke.
Nei jo ferburgen hillichdom
heevj’ ik de hannen, Heare, kom!
2
Smyt my net wei mei de godleazen,
de mannen dy’t it kwea ferkeazen,
dy’t fluensk en from fan frede prate,
mar ’t boaze hert sit fol fan hate.
Fei my net op ’e grutte bult
mei dy’t har tjirgj’ yn skand’ en skuld.
F: De Hear is mei jimme!

G: De Hear is ek mei jo!

Psalm 28: 4

4
No sjongt myn liet syn grutte namme,
Hy hat myn hope net beskamme:
myn skyld, op Him kin ik betrouwe,
de stins foar al wa’t op Him bouwe.
De Hear woe hearre nei myn stim,
om al syn leafde loovj’ ik Him.
Hjirnei giet elk sitten.

Kyriegebed, hieltyd beantwurde mei: Kyrie, Kyrie, Kyrie eleison (Liet 367d)

lofliet: Liet 705

1
Ear’ oan God de Heit, de Skepper,
ear’ oan God de Soan dêrta;
ear’ oan God de Geast, de Hill’ge,
trij’ yn ien, halleluja!
Halleluja, halleluja,
trij’ yn ien, halleluja!
2
Ear’ oan Him waans leafd’ ús socht hat,
dy’t ús wosk fan smaad en smt;
ear’ oan Him waans trou ús kocht hat,
ús as kenings neist Him set!
Halleluja, halleluja,
’t Laam dat mei syn bloed ús rêdt.
3
Ear’ oan Him, der ing’len Kening,
Him, de Hear fan tsjerk’ en wrâld.
Ear’ oan Him de Hear der folken,
aller skepsel heil en hâld!
Halleluja, halleluja,
sines is it heech bewâld.
4
Ear’, oanbidding, lof foar ivich
sjongt it ing’lekoar Him ta,
hearlikheid, bewâld en rykdom
sil Hy fan syn skepping ha.
Halleluja, halleluja,
lof en ear’, halleluja!
gebed

lêzing (troch lektor): Hannelingen 8: 26-40

Liet 969 : 1 , 2 , 3  en 4  ( Yn Kristus is gjin west of east…)
	1

Yn Kristus is gjin west of east,

yn Him gjin noard of súd,

mar ’t is ien mienskip troch syn Geast

dy’t hiel de wrâld omslút.


	2

Wa’t, wêr dan ek, Him ken as Hear, 

oeral dy mienskip fynt, 

sjocht yn syn tsjinstwurk hieltyd mear 

de bân dy’t elk ferbynt.



	3

Wês, leauwigen, dan leafdefol,

jou net om ras, mar wit

dat wa’t myn Heit trou tsjinje wol,

myn broer of suster hjit.


	4

Lit jubelje no noard en súd,

Him priizgje west en east.

’t Is Kristus dy’t de wrâld omslút 

mei syn genede​_en treast.




preek
stilte
oargelspul
Liet 840
1
Jo, o Hear, sizze “kom” en ik kom -
want myn libben is ûnder de machten steld
fan de Hear dy’t myn dagen en nachten telt
en de Hear seit “kom” en ik kom.
2
Jo, myn God, sizze “gean” en ik gean,
sizze “gean” en ik gean, Jo, myn heil en treast,
wês it Wurd yn myn fleis en om my de Geast,
wês de amme dêr’t ik út ûntstean.
3
Want, o Hear, ik sis “kom” en fernim
dat Jo komm’ en jo bloed waarde wyn foar my
en jo lichem brea foar dy’t rekken foarby
en jo namme wjerklinkt yn myn stim.
gebedens, ôfsletten mei Hertslach  117
1
God fan fier en hein ús Heit,
dat wy hilligje jo namme,
ûnder ús sa faak ûntwijd,
troch jo eigen bern beskamme.
2
Bûch de folken nei jo wet,
lit jo ryk op ierde komme.
Byn jo wil ús op it hert
en wy sykhelje ferromme.
3
Jou ús hjoed ús deistich brea
en ferjou wat wy misdiene,
sa’t ek wy ferjûn ha, Hear,
al dy’t skuldich foar ús stiene.
4
Lit oer ús gjin neare nacht,
lied ús net yn blyn begearen.
Binne wy yn duvels macht,
Hear, ferlos ús fan ‘e kweade.
5
God fan fier en hein ús Heit,
wûnder heimnis is jo namme,
grut yn krêft en hearlikheid,
oant yn alle tiden. Amen.
taljochting en kollekte
slotliet: Liet 825: 1, 2, 3 en 5
1
It grut hielal is Gods domein,
wa soe Him grûnje kinne?
Hy troanet ivich, sûnder ein,
fier boppe stjer en sinne.
De minskeëagen sjogg’ Him net,
wy haww’ ús eigen timpels set
wylst wy ûnwittend binne.
2
Want Hy dy’t alles rôp út neat,
de himels foarm’ en foege,
en fan waans macht en hege steat
de hiele skeppig tsjûget,
Hy hat gjin timpel ta syn honk,
hoe soe dy’t ús it libben skonk
de geunst fan minsken hoege?
3
Hy dy’t syn amme yn ús lei,
en Him oan ús ferbûn hat,
dy’t alle bern fan Adams skaai
ien doel yn ’t libben jûn hat:
te wenjen op syn goede wrâld
en goed te wêzen foar inoar
om’t ús syn leafde fûn hat.
5 
Ja, elk fan ús is Hy neiby,
syn bern ferlit Er nearne;
yn Him beweg’ en binne wy,
wêr op ’e wrâld wy geane.
Wy witt’ yn alle noed en nacht:
dochs binne wy fan syn geslacht,
Om ’t wy Him nei besteane.
seine, beäntwurde mei: Amen.
